
СООПШТЕНИЕ ЗА МЕДИУМИТЕ 
 

“Со гордост од Македонија”: sтандардиte за 
zнакот за квалитет усогласени со ЕУ  
 

Потрошувачите во Македонија денес имаат можност со доверба и сигурност да уживаат 
во 99 месни и млечни производи кои го носат Знакот за квалитет на производи од месо, 
живина и млеко.  Овие стандарди, кои ги исполнуваат 20 македонски производители на 
месни и млечни производи, се целосно усогласени со прописите за безбедност на храна 
на ЕУ. Ова е само едно од достигањата на Проектот за Знак за квалитет и поддршка на 
агрибизнисот во Македонија , поддржан од Американската агенција за меѓународен развој 
(УСАИД).   
 
Во текот на изминатите четири години, проектот придонесе отворање на над 400 нови 
работни места, помогна во зголемувањето на извозот на овошје и зеленчук за 17 милиони 
долари поттикна инвестиции во опрема во износ над 30 милиони долари за 1600 клиенти-
претпријатија од агробизнисот. Проектот помогна во имплементацијата и 
сертификацијата на меѓународните  стандарди за контрола на квалитетот на храната 
(BRC, HACCP, ISO и EurepGAP) за 17 претпријатија, и ја основа првата акредитирана 
независна лабораторија за контрола на квалитетот на храната.   
 
“Програмата за Знакот за квалитет и помош на агрибизнисот беше замислена со цел да 
се зголемат приходите и вработеноста во агробизнис секторот во Македонија,” изјави 
Патриша Рaјдер, Директор на мисијата на УСАИД.  “За да го постигнеме ова, ги 
оспособивме производителите, преработувачите и трговците со месни и млечни 
производи, овошје и зеленчук да ги согледаат и профитабилно да ги задоволат потребите 
на пазарот преку подобрување на квалитетот и ефикасноста на производството, 
заеднички маркетинг и додавање на зголемена вредност на нивните производи” објасни 
Ана Дамовска, Раководител на проектот. 
 
Завршницата на проектот која ја одбележуваме денес го означува почетокот на следната 
фаза на овој одржлив проект.  Националното здружение на преработувачи на месни и 
млечни производи и Лабораторијата за контрола на квалитет ќе go продолжат  
наследството на Знакот за квалитет. Организациите произлезени од проектот, како што 
се регионалните Здруженија на одгледувачи на овци од iсточна и од zападна 
Македонија, Лабораторијата за контрола на квалитет и Интегрирани системи за квалитет, 
ќе продолжат со активноста на обезбедување на квалитетот на преработка на храната и 
прехранбените производи.   
 



 

 

 

 

БЕЛЕШКА ДО УРЕДНИЦИТЕ 
 

Американскиот народ, преку УСАИД, вложи повеќе од 450 милиони долари во Македонија 
од 1993 година. Во тек е спроведување на над 25 проекти со вредност над 25 милиони 
долари годишно. Овие проекти се замислени како поддршка на преминот на Македонија 
кон пазарна мултиетничка демократија. Истите опфаќаат иницијативи за забрзување на 
порастот на стопанството, развивање на демократските институции и едукација на   
граѓаните за современа економија. УСАИД обезбедува економска и хуманитарна помош 
во повеќе од 100 земји.  За повеќе информации посетете ја страницата 
http://macedonia.usaid.gov  

 


